
Opleiding: Taakgroep Diensverhoudings 
· Ander sinode-nuus
· Missie-Japan
· Bybel-Media nuus
· CLF-PinksterreeksKursus 
· Kollega- en gemeentenuus
· Kampe vir Gr 7, 8, 9, 11 en 12's
· Konferensies, kursusse ens
· Ander nuus
· Verjaarsdae
· Ten slotte


 Opleiding van gemeentes se Taakgroep Diensverhoudings (TDV) 
[image: image7.bmp]20 Mei 2011 [17:30-22:00] aangebied by NG Pierneef, Pierneefstraat 954, Villieria.  Ringe:  Daspoort, Sentraalmoot, Derdepoort, Pretoria-Noord en Wonderboom.
---------------------------------------------------------------------------
21 Mei 2011 [09:00-14:00] aangebied by NG Monumentpark, h/v Okapi- en Elandweg, Monumentpark.  Ringe:  Res van Pretoria en die ander Pretoria ringe wat hier wil inskakel
---------------------------------------------------------------------------
3 September 2011 [09:00-14:00]: aangebied by NG Pietersburg, Biccardstraat 64, Pietersburg.  Ringe:  Louis Trichardt, Pietersburg/Polokwane, Pietpotgietersrus en Waterberg
---------------------------------------------------------------------------
29 Oktober 2011 [09:00-14:00] aangebied by NG Krokodilrivier, Harringtonstraat 12, Brits.  Ringe:  Rustenburg, Northam en Krokodilrivier
Inskrywings:

*  Gee asseblief jou naam en voorkeur datum deur aan Hermien by hermien@noordsin.co.za / 012-440 6525.
*  Die koste per persoon is R50.00 en sluit 'n ligte vingerete in
*  NB  Betaal asseblief die gelde vooraf in die volgende rekening: NG Noordelike Sinode, Nedbank, takkode: 149745, rekeningnommer: 1497016339 

*  Verwysing: TDV, gemeente-/naam en van

*  Faks bewys deur na: 086 565 1776.  
Terug
 Ander Sinode nuus
Ons innige simpatie...  Adri-Louise van Renen, redakteur van Kerkbode en LIG, se moeder, Ronell, is op Maandag 9 Mei in die vroeë oggendure te Oudtshoorn oorlede. Die begrafnis vind op Saterdag 14 Mei om 10:00 in die NG Gemeente Oudtshoorn-Park plaas.
---------------------------------------------------------------------------
Sinode van Wes-en-Suid-Kaapland 

Die nuutverkose moderatuur (leierskap) sien as volg daar uit:

*  Voorsitter (moderator): Braam Hanekom (Stellenberg Gemeente, Bellville)

*  Onder-voorsitter (assessor): Nelis Janse van Rensburg (Welgemoed Gemeente, Bellville)

*  Aktuarius: Quintus Heine (Parke Gemeente, Kraaifontein)

*  Skriba: Monty Sahd (Stellenbosch-Welgelegen Gemeente, Stellenbosch)

*  Addisionele lede: Rene Potgieter (Gamkavallei Gemeente, Beaufort-Wes) en Elize Morkel (Helderberg Gemeente, Somerset-Wes)
Terug
 Missie- Japan
Kort maar kragtig. Só was die onlangse besoek van die NGK La Rochelle se uitreikgroep. Die span het ’n opbouende en konstruktiewe bydrae gelewer deur Christus se liefde en hoop op kreatiewe maniere te deel met talle mense in die omgewings waar ons (as sendelinge) tans werksaam is. 
*  Besoek http://www.missiejapan.co.za/ vir ‘n meer volledige prentjie hieroor asook oor al die ander nuus daar (onder andere oor 'n beplande besoek aan Suid-Afrika deur Stéphan, Carina, Annlie en Cornelius).

Terug
 Bybel-Media nuus
Hierdie week spog Bybel-Media met 4 puik publikasies. Mag dit vele ure se leesgenot veskaf. [Lees verder...]
Terug
 CLF: Pinkterreeks 2011
*  Die reeks geskryf deur Prof Dirkie Smit, Saam met Jesus op die berg... - nagedink oor die kerk volgens die Evangelie van Matteus is nou ook in Engels beskikbaar. 
*  Die bundel ter viering van die 150ste jaar van Pinksterbidure in die kerk, Die Gees waai soos God wil is ook beskikbaar teen R79.95.
*  Vir bestellings stuur asseblief ‘n e-pos aan amanda@clf.co.za of skakel 021-873 6964.
Terug
  Kollega- en gemeente-nuus
Universiteitsoord- en Louis Trichardt-uitreik na Zimbabwe:  "...7 Studente van die Universiteitsoord gemeente en 6 Lidmate van die NG gemeente Louis Trichardt vertrek 03h30 op 22 April 2011 op `n uitreik na Chipinge en Mutare gemeentes in Zimbabwe...."  [Lees verder] 

---------------------------------------------------------------------------
Magalieskruin:  hou KARNAVAL op 4 Junie 2011.  Ontbyt is reeds van 08:00 beskikbaar.  Kom en geniet die stalletjies, neem deel aan die kompetisies & wen pryse,  luister na sangitems, en geniet heerlike eetgoed.  
*  Vir meer besonderhede skakel die Kerkkantoor 012 548 1245
---------------------------------------------------------------------------
Levubu:  'n Soutpansberg ervaring.  [Lees meer hieroor...]
---------------------------------------------------------------------------
Innige simpatie:  

*  Ds Hennie (HB) Geyer is op 4 Mei 2011 oorlede.  Hy was van 1969 tot 1990 die Pastorale Sielkundige by Weskoppies Hospitaal.
*  Ds Willie Semmelink (Tuinrand) se skoonmoeder is oorlede.  Baie sterkte aan Willem en Rina.

Terug
Kampe vir Gr 7, 8, 9, 11 en 12 leerlinge
1)  Survivorkamp [Gr 8/9] te Badseloop op 27 Junie - 1 Julie 2011
2)  Skoliekamp [Gr 11/12] te Badseloop op 4-10 Julie 2011:  Besoek www.skoliekamp.weebly.com vir volledige inligting.
3)  Skoolverwisselingskamp [Gr 7] te Badseloop op 12-16 Julie 2011:  Besoek kampe.org.za en kry al die inligting.  
***  Besoek http://www.ngk-ntvl.com/belangrike_inligting_-_jeug.htm#kampe vir meer inligting oor die bogenoemde kampaksies.

Terug
 Konferensies, Kursusse, geleenthede ens.
SAAP Opedagseminaar: 21 Mei 2011
*  Die Suider-Afrikaanse Assosiasie vir Pastorale Werk (SAAP) bied 'n opedagseminaar aan op 21 Mei 2011 om 8:30 by die N G Kerk Suidoos-Pretoria in Stellastraat, Pretoria.
*  Dr Bernard Janse van Rensburg gaan praat oor "Spirituality and Health". Hy is 'n psigiater verbonde aan die Universiteit van die Witwatersrand en stel veral belang in die rol van spiritualiteit in geestesgesondheid.
*  Dr Lynette Roux is 'n kliniese sielkundige en is betrokke by die kantoor van die Gesinsadvokaat. Haar onderwerp by die opedagseminaar is "The implications of the Children's Act for those working with children".
*  VBO-punte:  Vir predikante van die N G Kerk sal  drie VBO-punte toegeken word.
>>  Vir verdere inligting en om voor 13 Mei te registreer, kan Marieke Willers gekontak word by saapwk@gmail.com of 082 600 6578.
----------------------------------------------------------------
Vrouebelange Noordelike Sinode:  'n Damesoggend word op 17 September 2011 by NG Overkruin gehou [Lees verder...]
*  Jaartema vir 2011:  Bome van redding [Jes 61:1-3]  Kliek hier vir die powerpoint aanbieding wat deur die Algemene Vrouelessenaar opgestel is.  
----------------------------------------------------------------

Geleenthede/kursusse vir voortgesette bedieningsontwikkeling. Vir besonderhede kan jy die betrokke kursus op die webbladsy van die Sentrum vir Kontekstuele Bediening (http://www.ccm.up.ac.za) oproep by Afrikaans (akademiese programme(. [Kursusse vir Mei en Junie word hieronder geplaas...]
----------------------------------------------------------------
Excelsus Sentrum vir Bedieningsontwikkeling, Universiteit van Pretoria: VBO-kursusse 2011 

- Laai inskrywingsvorm af / Laai program af in pdf-formaat
Terug
 Ander nuus
Moot Care : Werkskeppingwerkswinkel - 25 Mei 2011 [07h30 vir 08h00 tot ongeveer 10h30]  te Déjà-Vu, 78 Annie Botha Rylaan, Riviera, Pretoria.  Koste R50 p.p ontbyt ingesluit

*  RSVP 20 Mei 2011 ( 012) 330-0632 / mootcare@vodamail.co.za.  .
*  Agenda:  Formulering van ‘n werkskeppingstrategie vir die Moot
*  Rolspelers:  Verteenwoordigers van Tshwane Metro, Universiteit van Pretoria en UNISA, Kerk - en ander gemeenskapsleiers, Mootcare, RRRDG, Capital City Business Chamber
*  Gasspreker:  Entrepreneurskap en Werkskepping - Prof JJ van Vuuren – Universiteit van Pretoria  [Lees meer oor die aksie...]
Terug
 Verjaarsdagwense

Hartlike geluk aan die volgende persone met die viering van hulle geboortedag:
17/05:  Meryl Venter (Soutpansberg, vasbyt44@lantic.net)
17/05:  Ansa Ungerer (Raslouw, dewyku@iafrica.com)

18/05:  Renate Nel (Waverley, asnel@neomail.co.za)

19/05:  Cecilia Rademeyer (Pietpotgietersrus, bradem@telkomsa.net)

19/05:  Joke Nicol (wnicol@mweb.co.za)

19/05:  Rita Albrecht (Hartbeesspruit-Queenswood, karel.albrecht@gmail.com)
-----------------------------------------------------------------------

16/05:  Mattie Beukes (Chipinge ea, 00263773000294, mbeukes@bsatt.com)
17/05:  Danie J van Rensburg (Jan Niemandpark, 0832891869, danievr@lantic.net)

17/05:  Ronel Meylahn (Universiteitsoord, 0828575752, meylahn@lantic.net)

20/05:  Willem Boshoff (Hartbeesspruit-Queenswood, 0798819682, willemboshoff@telkomsa.net)

20/05:  Etienne van Staden (Dendron, 0832743227, emvanstaden@absamail.co.za)

20/05:  SP Senekal (Emeritus, 0826921670)

21/05:  Carel Grundlingh (Pietersburg-Moeder, 0834559605, carelgrundlingh@telkomsa.net)

21/05:  Chris Odendaal (Emeritus, 0823352181, odendaalc@gmail.com)

22/05:  Stefan Botha (Andrew Murray, 0828732528, lefika@gmail.com)

22/05:  Zelda Kotze (Rustenburg-Moeder, 0741293458, zel.kotze@gmail.com)
22/05:  Schalk Naudé (Emeritus, 0825755277)

Terug
 Ten slotte
As jy weer in ‘n eetplek vir ‘n “doggy bag” vra, is dit dalk wat jy kry.  [Sien foto...]
Terug


 B y l a e s 
BYBEL-MEDIA Nuusbrief

Jongste Bybel-Media-publikasies

(Al die publikasies is dié week by die Wes-Kaap Sinode bekendgestel)

Soos ’n blom na die son draai ... deur Cas Wepener

Liturgiese voorstelle vir gebruik in die algemene erediens en in ander spesifieke dienste

Die ontmoeting tussen God en mens in die erediens, of by ’n aanbiddingsgeleentheid, is een van die mens se grootste behoeftes. Die titel van hierdie boek – Soos ’n blom na die son draai – is ’n pragtige beeld wat die kernkarakter van hierdie besonderse ontmoeting tussen God en mens in aanbidding raakvat. 

’n Versameling liturgiese elemente, gebede, aanvangswoorde, formuliere, en so meer. Dit is ’n aanvullende hulpbron vir liturge en lidmate in hulle weeklikse erediensvoor- bereiding, maar ook in die voorbereiding van ander aanbiddingsgeleenthede.

Bygaande CD met responsoriese formules vir maklike duplisering is ingesluit by die prys. 

Prys: R129,95 (Boek en CD)

Barnabas ... van Chris van Wyk, Nico Simpson en Frederick Marais

’n Nuwe manier van leef  (Sluit aan by die Seisoen van Luister se Pinkster-preekreeks)

Reis saam met Barnabas. Barnabas is vir almal van ons ’n voorbeeld van iemand wat sy arsenaal van gawes tot voordeel van die kerk en in diens aan die Here aangewend het. Hy illustreer vir ons hoe ’n Christelike lewenstyl werk.

Barnabas het ’n fenomenale bydrae tot die eerste kerk en die vestiging van die koninkryk gemaak. Woorde ontbreek eintlik om sy bydrae na waarde te skat.

Hy was veral ’n bemoediger, soveel so dat dit sy bynaam geword het. Hy was ’n borg vir Saulus, ’n brugbouer in Antiogië, ’n bemagtiger van Saulus as leraar, ’n pionier bedienaar van die evangelie aan die heidene en ’n bobaas begeleier van jong gelowiges.

Prys: R64,95 – bestel dadelik by Bybel-Media

Fluit-fluit die kerk is uit?... deur Frits Gaum

Rigtingwysers vir die oorlewing en geloofwaardigheid van die ker

As die kerk môre van die Suid-Afrikaanse toneel sou verdwyn, sou dit ’n danige verskil maak? Hoe groot is die impak van die kerk régtig in Suid-Afrika? Frits Gaum gee twaalf rigtingwysers aan die kerk om sy geloofwaardigheid te behou en om die 21ste eeu te oorleef. 

Fluit-fluit die kerk is uit? wys hoe die kerk se andersoortigheid die sleutel tot sy geloof -waardigheid en oorlewing is. In sy verbondenheid met Christus vind die kerk sy staanplek in ’n skeptiese, siniese en apatiese wêreld.

Prys: R 94,95

Awe, my bru ... deur George Ballot en oorvertel deur Maretha Maartens

Die ergste is dat jy met jouself agter tralies toegesluit word

George Ballot moes lank tyd stoot in die tronk. Hy is 25 jaar opgelê vir bankroof. Hy het goed geweet hoe gevaarlik die lewe in die tronk is. En hy was bang, baie bang. In die tronk het hy dinge gesien en beleef. En dit het hom verander. Vir ewig en altyd.

"Die waarheid is sterker as enige leuen.Die waarheid van God is sterker as enige verlede en enige fout. Dáárom het ek en George Ballot hierdie boek saam aangepak," sê Maretha Maartens.

Vir George was dit moeilik om op sy voetspore terug te stap. Nêrens kon hy ’n kombers van leuens oor hom trek nie. Hy het vir my die waarheid gegee om mee te werk. Ek het gedink dat ek dit makliker as hy sou hê.

Prys: R89,95 (bestel dadelik! Dit is 'n moet-lees boek hierdie) 

Inligting, Navrae en Diensverskaffing: Skakel 0860 26 33 42

· Of stuur jou bestelling per e-pos na: bestel@bmedia.co.za
· Of koop direk met jou kredietkaart op die webtuiste: www.bybelmedia.co.za
Terug
Zimbabwe uitreik 22 – 29 April 2011
- ons storie...
"7 Studente van die Universiteitsoord gemeente en 6 lidmate van die NG gemeente Louis Trichardt vertrek 03h30 op 22 April 2011 op `n uitreik na Chipinge en Mutare gemeentes in Zimbabwe.  Vir die studente begin die uitreik al om 19h30 op 21 April vanuit Pretoria. Hulle ervaar die ZCC verkeer na Moria en ry 200km in 4 ure. Dit neem 7 en `n half ure van Pretoria na Louis Trichardt!
Die grens tussen RSA en Zimbabwe is chaos van die eerste water en dit neem ons `n rapsie langer as 6 ure om deur die twee grensposte te gaan. Weereens nie sonder enige voorvalle nie. Eers word die student aan die Suid-Afrikaanse kant voorgekeer met `n vorm wat nie beëdig is nie. Aan die Zimbabwe kant word oom Fred se beursie met al sy kaarte uit sy broeksak gesteel. Die student het ook vinnig geleer om maar bietjie in te druk anders was ons nou nog daar.

Die res van die pad na Chipinge verloop sonder enige voorvalle behalwe vir `n spoedlokval waar ek te vinnig gery het maar kon gelukkig myself uit die moeilikheid uit praat. Anders was ek $20 armer.  By Burchenough brug kry ons `n bietjie teenspoed met `n motorband wat sleg beskadig is deur `n baksteen. Maar ons beleef ook reeds daar die hartlikheid van die Zimbabw mense deurdat van die gemeentelede stop om hulp te verleen. 

Teen 18h00 is ons uiteindelik op Chipinge. Vir die naweek slaap ons by `n koshuis waar ds Mattie en Nicolene skoolhou.  Ons ervaar die hartlikheid van die gemeenskap en kuier tussen lidmate en kennisse oor die naweek. Ons besoek `n tee fabriek van een van die lidmate en bou verhoudings tussen die lede van die uitreikspan.  Sondag se erediens is `n hoogtepunt en daarna kuier en braai ons saam met lede van die gemeente en gemeenskap.

Maandag is dit Nicolene se verjaarsdag en tussen ons klomp en die gemeenskap reël ons vir haar `n verrassingspartytjie. Dit was `n absolute voorreg om haar `n bietjie te bederf.  Mattie en Nicolene is absolute staatmakers in die gemeenskappe rondom hierdie twee gemeentes asook die gemeente by Triangle. Verskeie van die lidmate en publiek het openlik verklaar dat hulle nie sonder Mattie en Nicolene die mas sou opkom nie. Hulle is waarlik `n voorbeeld van Jesus se liefde, Sy hande en voete.

Maandagmiddag vertrek ons na die Mutare gemeente.  Weer ervaar ons die absolute natuurskoonheid van die omgewing.  In Mutare  het ons gou `n opname gemaak van wat en waarmee ons behulpsaam kan wees t.o.v. die kerkgebou. 
Heelwat kleiner werkies is geidentifiseer byvoorbeeld:

*  Voorste ingangshekke word afgeskuur en oorgeverf

*  Trapreelings afgeskuur en oorgeverf

*  Voorste trappe en ingang – vlekke verwyder en netjies gemaak

*  Letters op die hoeksteen word weer netjies geverf

*  Herstel bouwerk wat beskadig is met vorige aardbewing (2005)

*  Verf van ingangsportale (buite)

*  Verf van die toring

*  Herstel die horlosie

*  Afskuur en vernis van buitedeure

*  Herstel venster stopverf waar beskadig

*  Herstel warmwater sisteem – Mans badkamer

*  Vervang 4x dakwaaiers in die kerk

*  Afskuur en verf van die trappe op na die gallery (waterskade)

Verder het ons ook `n draai gemaak by Strickland ouetehuis en kon die heel middag tussen die bejaardes rondkuier - dit is baie waardeer. Daar is so baie wat ons by die bejaardes kan leer en dan ook van ons kant af kan gee. Die besoek het verseker `n paar mense se grense geskuif.

Donderdag laatmiddag is al die take afgehandel en ons gaan kyk na `n plekkie met die naam van Leopard rock. `n Eg Engelse 5 ster plekkie met `n pragtige golfbaan. Ongelukkig was ons `n bietjie laat om regtig die natuurskoon te beleef. Nogtans `n interressante plekkie.

Ook in Mutare beleef ons die hartlikheid van die mense en ervaar ons ook eerstehands die onregverdigheid van die stelsels daar. Frits en Lynn Bezuidenhout se kinders ervaar erg traumatiese gebeure die vorige week met `n plaas besetting. Dit is nog steeds aan die gang!!!!!!!
Lynn bly in die pastorie op die dorp terwyl Frits op die plaas bly. Ons kon saam met hulle stilword en bid vir geregtigheid maar dan ervaar jy ook hoe mense daar te midde van die moeilikheid steeds vas hou aan hulle geloof. 
Vrydag oggend is ons weer in die pad terug Suid-Afrika toe. Kuier-kuier met geen probleme nie en slegs 45 minute tussen albei grensposte is ons laatmiddag terug in Louis Trichardt met die studente wat deur gery het Pretoria toe.  Hulle was in die omgewing van 09:30 almal veilig daar."
Zimmies sê dankie...

Baie dankie uitreikgroep..
 

Liewe Andries, Charmaine en uitreikgroep,
 

Namens die gemeente van die NG Kerk Mutare, wil ons net hartlik baie dankie sê dat julle hiernatoe gekom het, dit is 'n lang pad, om ons Kerk, die Huis van die Here, te laat mooi maak, 'n Face Lift te gee.  
 

Julle het baie werk gedoen en hard gewerk onder die warm son, die wat buitekant gewerk het, en ons waardeer dit baie opreg.
 

Ons wil ook baie dankie sê vir die NG Gemeente Louis Trichardt, dat julle dit almal moontlik gemaak het vir die Uitreikgroep om hiernatoe te kon kom en vir al julle bydrae. Vir die medisyne en ander mediese goed wat julle gestuur het vir ons Frail Care afdeling van ons ouertehuis. Hulle het omtrent alles gevat as ook van die medisyne wat hulle nodig het.  Hulle sê baie dankie daarvoor en ook dat julle aan hulle gedink het. Hulle waardeur dit baie.
 

Dit was lekker om julle hier te hê, ek het die aande by julle baie geniet so dit was maar baie stil Vrydag aand.   Ek is bly julle het goed gery en het veilig by die huis aangekom en hoop dat die studente wie moes verder ry, het ook veilig by hulle woonplekke gekom.  Onthou net, my huis is altyd oop vir julle en enige iemand wat plek soek om te slaap. 
 

Nogmaals weer, baie dankie vir alles en vir julle harde werk, ons waardeer die baie. Andries, daardie stukkie wat jy op Face Book gesit het van die uitreik, ek het daardie stukkie "geprint" en vir Mattie gegee om uittelees toe hy Sondag hier by ons die diens waargeneem het. Ek dink dit was baie 'nice'.
 

Baie groete vir  julle almal, mooi bly.
Fritz en Lyn
namens die NG Gemeente, Mutare. 
Terug
SENTRUM VIR KONTEKSTUELE BEDIENING FAKULTEIT TEOLOGIE (UP)

in samewerking met

Sentrum vir Bedieningsontwikkeling Excelsus

bied aan:
 

 

KREATIEWE VEROUDERING [P001832]
Doel van die kursus

*  Om die nodige kennis en vaardighede aan kursusgangers te voorsien om die ouer persoon as lid van die gemeenskap beter te verstaan.

*  Om die bydrae en funksionering wat die multi-dissiplinêre span lewer, toe te lig.

*  Om die kerk en die gemeenskap van ouer persone, hulle familie en ander vrywilligers saam te snoer in ‘n span waar besin kan word oor eietydse bedieningsmodelle.

Kursusleier:  Dr Elrisa Malan, Dr Karel Prinsloo en ander bekende dosente

Plek en Datum:  Pretoria: 10 – 12 Mei 2011

 

 

EREDIENS EN PREDIKING [P000042]  (Tweetalige Aanbieding)

Doel van die kursus: 

Prediking is een van die belangrikste maar tegelyk ook een van die mees uitdagende bedienings in die Kerk. Die doel van hierdie kursus is om leraars verder toe te rus en te motiveer om effektief te kommunikeer wanneer die evangelie binne die Suid-Afrikaanse konteks in die vorm van prediking oorgedra word. Die kursus is onder rekonstruksie en ontwikkel saam met hierdie nuwe groep in ‘n 5 weke kursus wat ook as krediete vir ‘n gestruktureerde Magister kan geld (wanneer die nodige voorvereistes in plek is).

Kursusleiers: Prof Cas Wepener, Dr Nelius Steyn en ander dosente

Plek en Datum:  Pretoria: Week 1: 06 - 09 Jun 2011       Week 2: 12 - 15 Sept 2011 (Weke 3 – 5 word later bekend gemaak)

 

GEMEENTEBOU  Die opbou van ŉ missionêre gemeente [P000039]
Doel van die kursus

In hierdie gevorderde kursus word pastors en ander gemeenteleiers opgelei om missionêre/missionale gemeentes te ontwikkel. Die kursus fokus teologies op die identiteit van die gemeente, prosesse en sisteme sowel as op die huidige samelewing en konteks. Die doel is om gemeentes te bou / te ontwikkel wat hoop bring en in hulle plaaslike gemeenskappe ŉ verskil maak. In die woorde van ‘n boek se subtitel: “How to change a church without breaking it”.

Kursusleier: Prof Malan Nel met verskeie ander dosente 

Plek en Datum:

Pretoria:         Week 1: 20 -23 Junie 2011           Week 4: 10 - 13 April 2012

Week 2: 05 - 08 Sept 2011            Week 5: 30 Julie-03 Aug 2011

Week 3: 16 - 19 Jan 2012

 

BRUGBEDIENING [P001151]
Doel van die kursus: 

Brugpastoraat handel oor die begeleiding van gemeentes om ten tyde van predikante-vakatures afskeid te neem van die vorige bedieningstydperk, en om hulle vir die volgende tydperk voor te berei. Dit gaan onder andere daaroor dat die gemeente se identiteit herontdek moet word. In hierdie kursus word geselekteerde predikante opgelei om gemeentes in die oorgangstyd by te staan en in 'n nuwe tydvak in te begelei. 

Kursusleier: Prof Malan Nel, Dr Howard du Toit en verskeie ander Dosente

Plek en Datum:

Pretoria:         Week 1: 20 - 23 Junie 2011 (deel van Week1: Gemeentebou)  Week 2: 12 - 15 Sept 2011

 

BYBEL EN SY BOODSKAP

MODULE 1 A (3de herhaling)

Doel van die werkswinkel en kursus: 

Die kursus, Bybel en sy Boodskap bestaan uit agt modules van 14 lesings elk en is bedoel vir gebruik in gemeentes se Bybelskole. Die kursus bestaan uit 1 module oor die hantering en verstaan van die Bybel, drie Nuwe testament en vier Ou Testament modules. Die invalshoek is die tydsgleuwe waarin Bybelboeke ontstaan het en hoe om Bybelmateriaal vanuit hierdie hoek te lees en die boodskap te verstaan. Die doel van die werkswinkel is om leraars en ander leiers op te lei om die materiaal in gemeentes te kan aanbied. Module 1 se bywoning is ‘n veresite om ook die ander modules aan te bied.

Kursusleiers Module 1A:

Dr Gys Loubser  en Dr Gustav Claassen

Plek en Datum:  Pretoria: 21-22 Junie 2011 
Terug
’n Soutpansberg ervaring saam met Mazane Expeditions

Mazane Expeditions saam met die NG Gemeente Levubu bied ’n baie besondere natuur ervaring vir natuurliefhebbers wat ’n besondere wegbreek geleentheid soek. Die Oostelike Soutpansberg is deel van die Soutpansberg bewaringsgebied wat by die VN as natuurerfenisgebied geregistreer is. Dit is die gebied met die hoogste plantdiversiteit in Suid Afrika. Die Limpopodepressie het veroorsaak dat die Soutpansberg Oos-Wes oor die land lê met hoogtes waarin tropiese bosse voorkom en bergriwwe en klowe wat Noord Suid lê. In een dag kan mens deur tot ses verskillende plantgebeide beweeg. 

Mazane Expeditions maak hierdie geslote deel van die land nou vir mense toeganklik. In een naweek kan u deur die mooiste dele van die Soutpansberg beweeg. Hierdie geleentheid is beskikbaar vir die naweek van 6 – 9 Augustus 2011. Die naweek word so aangbied dat u maklik met die langnaweek heen en weer kan ry.  

U arriveer Saterdag deur die dag tot en met die aand. Die eerste dag roete besoek u die Nzelele vallei, ry oor Mambaspas en besoek die Tate Vondo bosse waar u die enigste inheemse meer Fundudzi, die Heilige Woud, verskeie watervalle, kuile en die Makumbani dam met uitsigte oor al die valleie besoek. Die tweede dag roete besoek u die Entabeni staatsbos met die hoogste bome in Suid Afrika, die Amerikaanse Rooihoute, uitsigte oor die Levubu – en Middelletaba valleie, met ’n rit oor Botha’s pas en ’n besoek aan die Tshivase teeplantasie. 

U word gehuisves by die privaat kampplek van Mazane Expeditions onder Hanglip, met ’n uitsig oor die Suidelike bosveld. Daar is goeie ablusie geriewe word en ’n kroegkuierplek. U moet as kampeerders kom met eie kamptoerusting. U moet ook eie vervoer hê. Die professionele natuurgidse van s Mazane Expeditions al u vergesel en elke motor sal met radio’s voorsien word om u die hele tyd met inligting te kan bedien. 4x4 voertuie is nodig.  

Mazane Expeditions voorsien twee ontbyt-etes. Alle ander etes is selfvoorsienend. Hierdie is ’n spesiale aanbod. Die naweek kos R2400.00 per voertuig wat as twee persone gereken word. 50% deposito is betaalbaar op 20 Junie.

Vir navrae skakel Lani by 082 741 7218 of ds. Petrus Kriel by 082 898 2081. 

Terug
Moot Care Nuus
Moot Care beleef ongekende groei. Aan die een kant is dit baie opwindend, maar aan die ander kant is dit juis omdat die nood van mense elke dag groter word.  Ons beleef daagliks dat meer en meer gesinne geraak word deur werkloosheid wat ‘n rimpeleffek het op baie ander terreine.  Verder dui statistieke daarop dat tot 50% van matrikulante nie die geleentheid tot tersiêre opleiding of werk gaan kry nie.
Die vraag is:  “Watter rol kan Moot Care vervul om hierdie uitdagings in geleenthede te omskep?”  Hoe gaan ons hulp en hoop bring vir mense in nood?  
Moot Care saam met verskeie ander rolspelers is besig met indiepte gesprekke en beplanning.  Daar sal gefokus moet word op terreine waar die nood die grootste is.  Volhoubare wyses moet gevind word om ‘n effektiewe verskil te maak!
Die proses is  omvattend.  Ons vertrou ons Hemelse Vader om die regte deure op die regte tyd oop te maak.  Bid saam met ons vir die proses en ook vir elke rolspeler se bydrae.
Heling, Bemagtiging en Lewensverandering van mense bly steeds die fokus.
Let asseblief op die volgende belangrike datums: 

11 Mei – Ons 1ste byeenkoms vir Depressieleiers.  Ds Leon van Heerden fasiliteer ‘n gesprek vir Depressieleiers om 17:45 – 18:45. Vir Navrae kontak Louwna by 012 330 0632 of 071 480 1178

15 Mei - Enkelouerbyeenkoms.  Enkelouers word uitgenooi om bogenoemde geleentheid vanaf 11:30 by die LML gronde by te woon.  Kinders sal terselfdertyd besig gehou word. ‘n Gesellige ligte middagete word by die LML sentrum aangebied.  Die geleentheid is gratis.  Belangstellendes bespreek asb. by 012 330 0632 sodat die organiseerders wat die kos voorberei en speletjies aanbied op ‘n getal kan werk. 

21 Mei - Entrepreneurskursus 102.  Flip van Schalkwyk bied ‘n tweede fase Entrepreneurskursus aan.  Lokaal – NG Rietfontein-Suid Oase. (langs Moot Care Sentrum) Tyd 09:00 – 13:00. Koste R350. Bespreek by 012 330 0632.  Persone wat belangstel om ‘n ander persoon te borg is welkom om Louwna te kontak.
21 Mei - Ouerleiding.  Ouerleiding word aangebied deur Natalie de Winnaar.  Lokaal – Moot Care Sentrum. Tyd 09:00 – 11:00. Bespreek by 012 330 0632.  
25 Mei – Werkskeppingwerkswinkel

28 Mei - Hospitaalopleiding.  Basiese Hospitaalopleidng word aangebied deur Ds Leon van Heerden. Lokaal – Moot Care Sentrum. Tyd 10:00 – 12:00. Bespreek by 012 330 0632.  
Ons herinner u graag aan die volgende gereelde byeenkomste:

Brood vir Nood voedsel en klere  - Elke 2de Dinsdag om 07:30 by Moot Care se kantoor.  Persone moet betyds aanmeld en die diens bywoon waarna ‘n kospakkie en klere uitgedeel word.  Die koskas is baie leeg en enige nie-bederfbare produkte is altyd welkom.
Jakob se Put  -  Die ondersteuningsgroep vir werksoekers vind elke Donderdag om 08:15 by Moot Care plaas. Die nood word weekliks groter. Buiten vakatures wat deur die gemeenskap gekommunikeer word aan ons, is aanmoediging van entrepreneurskap ‘n dringende prioriteit.
Moot-Sterre - ‘n Opwindende geleentheid vir kinders om jul sing-talent ten toon te stel gaan binnekort by die skole aangebied word!  Hou die spasie dop!! 

Nedine Blom – 19 Aug 2011 - Moot Care se volgende groot fondsinsameling bied groot pret vir die hele gesin. Plek: Hoërskool Oos-Moot. Tyd: 19:00. Kaartjies is beskikbaar teen R60 en Laerskoolkinders is slegs R20!  Worsbroodjies sal te koop wees!
Moot Care Kantoor benodig die volgende:

*  ‘n Boekrak waarin groot leêrs kan staan;  *  Lever Arch  leêrs;  *  Groot Yskas [Indien jy met enige van die bogenoemde items kan help sal dit opreg waardeer word].
Kontakbesonderhede:  

Onthou om by Moot Care se webtuiste ‘n draai te maak:  www.mootcare.co.za  Jy moet registreer om volle toegang tot al die funksies op die webblad te geniet.  Moot Care is ook op Facebook – Moot Care

Fisiese adres:
h/v 15de Laan en Ben Swartstraat 688, Rietfontein;  Posadres:
NGK Rietfontein, 615 Ben Swartstraat, Rietfontein;  Telefoonnommer:
012 330 0632  of   071 480 1178;  E-pos:  mootcare@vodamail.co.za
Bring Hulp en Hoop saam met ons; en bou so saam aan ‘n gesonder gemeenskap
Terug
Ten slotte

Aandag leraars 


wat betrokke is by skole:





Gesprek rondom betrokkenheid by skole


Jy word uitgenooi na ‘n gesprek saam met Oostelike sinode se verteenwoordigers op


 25 Mei om 11:00 by NGKerk Monumentpark.


*  Navrae:  Dr Gustav Claassen, 


082 856 1943 / gustavcl@mweb.co.za








